
〈云。虞而立尸有几筵者。據大夫士而言。案士䘮禮。大歛則有席。而云虞始有筵者。以其几筵相將連言。其實虞時始有几。其筵大歛即有也。天子諸〉

〈侯禮大。初死几筵並有。故上云凡䘮事設葦席。右素几也。凡几之長短。阮諶云。几長五尺。髙二尺。廣二尺。馬融以爲長二尺。舊圖以爲几兩端赤。中〉

〈火黑也。杜佑通典大唐制。諸塟不得以石爲棺槨。及石室。其棺槨皆不得雕鏤彩畫。施户牖欄檻。棺内又不得有金寳珠玊。〉

〈三禮圖絞。又云大。歛絞也〉

〈聶崇義集注曰。䘮大記云。大歛。布絞。縮者三。横者五。布紟二衾。君大夫士一也。絞紟如朝服。註云。二衾者。或。覆之。或薦之。如朝服者。谓布精麄如朝。〉

〈服十五升。小歛之絞廣終幅。析其末。大歛之絞。取布一幅。直裂作三片而用之。其横者五者。亦謂取布二幅直裂爲六片。而用五片置扵縮三之下。〉

〈皆欲其堅之急也　　　椑〉

〈聶崇義集注曰。君即位而爲椑。𡻕一𣾰之。若未成然鄭又云。椑謂杝棺。親尸者。椑。堅著之言也。言天子椑内又有水兕革棺。䘮大記曰。君大棺八寸。〉

〈屬六寸。椑四寸。上大夫大棺八寸。屬六寸。下大夫大棺六寸。屬四寸。士棺六寸。註云。大棺。棺之在䘮者。檀弓曰。天子之棺四重。水兕革棺被之。各厚〉


〈三寸。合六寸。此爲一重。柂棺一。柂。棺木。所謂椑棺也。梓棺二。屬扵火棺也。四者皆周。此從内說而出也。然則大棺及屬皆用梓。椑用柂。以是差之。上〉

